
जीरकपुर के वॉर्ड-5 में भाजपा प्रत्याशी नेहा 
शर्मा ने डोर-टू-डोर किया जनसंपर्क 

घर बैठिए, हम प्रचार करेंगे: वॉर्ड-18 में नरपिंदर 
रंगी ने विकास कार्यों के दम पर मांगे वोट

नई सोच, युवा जोश: चुनाव मैदान में उतरे सुखबीर गिल

हरजीत मठारू | मोहाली
समर न्यूज  

नगर निगम चुनाव को लेकर मोहाली 
में चुनावी माहौल पूरी तरह गर्म हो 
चुका है। वार्ड नंबर-18 से प्रत्याशी 
नरपिंदर रंगी ने समर्थकों के साथ 
जनसंपर्क अभियान शुरू किया। इस 
दौरान उन्होंने पिछले पांच वर्षों में 
किए गए विकास कार्यों और जनता 
से जुड़े रहने को अपनी सबसे बड़ी 
ताकत बताया।

रंगी ने कहा कि उन्होंने हमेशा लोगों 
के सुख-दुख में साथ निभाया है और 

यही वजह है कि अब कई लोग खुद 
आगे आकर कह रहे हैं, “आप घर 
बैठिए, प्रचार हम करेंगे।” उन्होंने इसे 

जनता के भरोसे और समर्थन का 
प्रतीक बताया। 
नरपिंदर रंगी पहले भी दो बार वार्ड-
18 से पार्षद रह चुके हैं। उनके 
समर्थन में कार्यकर्ताओं ने नारेबाजी 

भी की। मोहाली नगर निगम 
चुनाव में अब प्रचार अभियान 
तेजी पकड़ रहा है और सभी 
प्रत्याशी मतदाताओं तक 
पहुंचने में जुटे हैं।

सारांश मेहरा | मोहाली
समर न्यूज  

नगर निगम चुनाव को लेकर मोहाली 
में राजनीतिक गतिविधियां तेज हो 
गई हैं। वार्ड नंबर-44 से शिरोमणि 
अकाली दल ने युवा चेहरे एडवोकेट 
सुखबीर सिंह गिल को चुनाव मैदान 
में उतारा है। गिल ने डोर-टू-डोर 
प्रचार अभियान शुरू करते हुए 
लोगों से समर्थन मांगा और वार्ड की 
समस्याओं को प्राथमिकता से हल 
करने का भरोसा दिया। 
सुखबीर सिंह गिल ने कहा कि वे 
“नई सोच और युवा जोश” के साथ 
चुनाव लड़ रहे हैं। उन्होंने बताया कि 
प्रचार के दौरान घर-घर जाकर लोगों 
की समस्याएं सुनी जा रही हैं और 
उन्हें नोट किया जा रहा है, ताकि 
जीत के बाद प्राथमिकता के आधार 
पर समाधान किया जा सके। 

मोहाली नगर निगम चुनाव में सभी 
दलों ने प्रचार तेज कर दिया है। 
वार्ड-44 में युवा उम्मीदवार के रूप 
में सुखबीर सिंह गिल की एंट्री ने 

मुकाबले को दिलचस्प बना दिया 
है। अब देखना होगा कि मतदाता 
विकास और नए नेतृत्व के दावों पर 
कितना भरोसा जताते हैं।

गुरमीत सिंह | जीरकपुर 
समर न्यूज

नगर परिषद चुनावों की तैयारियों 
के बीच वार्ड-5 में भाजपा प्रत्याशी 
नेहा शर्मा ने रविवार को नीलकंठ 
कॉलोनी में डोर-टू-डोर जनसंपर्क 
कर जोरदार समर्थन पाया। जनता 
ने उनका उत्साहपूर्ण स्वागत किया 
और महिलाओं, युवाओं व बुज़ुर्गों 
में भाजपा के प्रति बढ़ती रुचि 
दिखाई दी। दौरों के दौरान लोगों ने 
वार्ड की टूटी सड़कों, सीवरेज की 
समस्याओं, गंदगी और बेतरतीब 
विकास को लेकर नाराज़गी जताई।
नेहा शर्मा ने कहा कि वार्डवासियों 
का विश्वास और स्नेह उनकी सबसे 
बड़ी ताकत है और यह उन्हें लगातार 
मेहनत करने के लिए प्रेरित करता है। 
उन्होंने भरोसा दिलाया कि भाजपा 
को मौका मिलने पर पारदर्शी विकास 
व बेहतर नागरिक सुविधाओं को 

प्राथमिकता दी जाएगी। बिना किसी 
का नाम लिए नेहा ने आम आदमी 
पार्टी सरकार और पूर्व शिरोमणि 
अकाली दल नेतृत्व पर भी निशाना 
साधा। उनका दावा था कि पिछले 
वर्षों में ज़ीरकपूर को योजनाबद्ध 
शहर बनाने की बजाय राजनीतिक 

स्वार्थों के कारण अनियमित निर्माण 
और ट्रैफिक अव्यवस्था ने शहर को 
“अर्बन स्लम” जैसी स्थिति की ओर 
धकेला।
नेहा ने कहा कि पंजाब में अब 
भाजपा एक मजबूत विकल्प के तौर 
पर उभर रही है और नगर परिषद 

चुनावों में लोगों ने बदलाव का मन 
बना लिया है। भाजपा कार्यकर्ता भी 
दावा कर रहे हैं कि ज़ीरकपूर सहित 
राज्य के शहरी इलाकों में पार्टी को 
लगातार बढ़ता समर्थन मिल रहा है, 
जिसका असर इस चुनाव में साफ 
दिखेगा।

वॉर्ड 13 में अमित भार्गव ने तेज किया 
प्रचार, घर-घर जाकर मांगा समर्थन
करुणा मित्तल | जीरकपुर/ ढकोली

समर न्यूज  

नगर कौंसिल चुनाव को लेकर वॉर्ड 
नंबर 13 में चुनावी गतिविधियां 
लगातार तेज होती जा रही हैं। वार्ड 
13 से आजाद उम्मीदवार अमित 
भार्गव ने नामांकन दाखिल करने के 
बाद अपने चुनाव प्रचार अभियान 
को और गति दे दी है। इसी कड़ी 
में उन्होंने शक्ति एनक्लेव और 
न्यू गणेश विहार क्षेत्र में व्यापक 
जनसंपर्क अभियान चलाया और 
घर-घर जाकर लोगों से मुलाकात 
की। इस दौरान अमित भार्गव ने क्षेत्र 
के बुजुर्गों का आशीर्वाद प्राप्त किया 
तथा स्थानीय निवासियों से अपने 
पक्ष में मतदान करने की अपील 
की। उन्होंने लोगों को भरोसा दिलाया 

कि यदि उन्हें जनता का समर्थन 
मिलता है तो वार्ड में विकास कार्यों 
को प्राथमिकता के आधार पर पूरा 
किया जाएगा और क्षेत्र की मूलभूत 
समस्याओं का समाधान करवाया 
जाएगा। जनसंपर्क अभियान के 
दौरान अमित भार्गव के साथ वार्ड 
13 के काफी संख्या में स्थानीय 
लोग और समर्थक भी मौजूद रहे। 
समर्थकों ने उनके साथ मिलकर 
घर-घर जाकर लोगों से संपर्क किया 
और अमित भार्गव के पक्ष में वोट 
मांगे। 

वॉर्ड-39 में अकाली दल का प्रचार तेज, 
नंबरदार हरविंदर सिंह ने मांगा समर्थन

समर न्यूज | मोहाली

नगर निगम चुनाव को लेकर मोहाली 
में प्रचार अभियान तेज हो गया है। 
वार्ड नंबर-39 से शिरोमणि अकाली 
दल समर्थित उम्मीदवार सतबीर कौर 
के समर्थन में उनके पति और नंबरदार 
हरविंदर सिंह लगातार जनसंपर्क कर 
रहे हैं। उन्होंने कहा कि वे पिछले 15-
20 वर्षों से बिना राजनीति के लोगों 
की सेवा करते आ रहे हैं और अब 
भी जनता के भरोसे के साथ चुनाव 
मैदान में हैं।
हरविंदर सिंह ने कहा कि चुनाव उनके 
लिए केवल राजनीतिक प्रक्रिया नहीं, 
बल्कि सेवा का माध्यम है। उन्होंने 
दावा किया कि प्रचार के दौरान लोगों 
का भरपूर समर्थन मिल रहा है। मोहाली 
नगर निगम चुनाव में सभी दलों ने 
प्रचार तेज कर दिया है। वार्ड-39 में 
भी स्थानीय मुद्दों को लेकर मुकाबला 
दिलचस्प होता जा रहा है।
पानी और सीवरेज को बताया 
प्राथमिकता - हरजिंदर सिंह ने आरोप 
लगाया कि पिछले पांच वर्षों में वार्ड में 

पानी की समस्या का स्थायी समाधान 
नहीं हो सका। उन्होंने कहा कि जीत 
मिलने पर सबसे पहले पेयजल और 
सीवरेज व्यवस्था सुधारने पर काम 
किया जाएगा। उन्होंने यह भी कहा कि 
वार्ड में बिजली की तारें अव्यवस्थित 
हैं, जिससे हादसों का खतरा बना रहता 
है। उन्होंने बताया कि गांव सुहाना के 
टोबे के नवीनीकरण के लिए पहले भी 
प्रयास किए गए थे। अब वहां फुटपाथ, 
फव्वारे और सौंदर्यीकरण का कार्य 
प्रस्तावित है, ताकि इसे आकर्षक 
बनाया जा सके।

ज़ीरकपुर वॉर्ड 30 में अकाली दल 
ने रेणुका धीमान पर खेला दांव

वादे नहीं, काम करके दिखाएंगे: मनदीप कुंबड़ा

गुरमीत सिंह | जीरकपुर
समर न्यूज  

नगर परिषद के 31 वॉर्डों के लिए 
26 मई को होने वाली चुनावी 
रैलियों का मिजाज़ अब गरमा गया 
है। वार्ड नंबर 30 से शिरोमणि 
अकाली दल ने रेणुका धीमान को 
अपना उम्मीदवार घोषित किया है। 
उनके चुनाव प्रचार की कमान गांव 
के सरपंच जसपाल सिंह ने संभाल 
रखी है। प्रचार के दौरान जसपाल 
सिंह ने दावा किया कि अकाली 
दल ज़ीरकपुर नगर निगम की सीटें 
शानदार ढंग से जीतेगा। उन्होंने कहा 
कि सभी उम्मीदवारों का चुनाव पूर्व 

विधायक एन.के. शर्मा से विचार-
विमर्श के बाद किया गया और पार्टी 
ने ईमानदार, सक्षम व जनता सेवा 
के समर्पित चेहरों को मैदान में उतारा 
है। जसपाल सिंह ने ज़ीरकपुर के 
विकास, बुनियादी सुविधाओं और 
जनता की समस्याओं के समाधान 
के लिए अकाली दल की प्रतिबद्धता 
दोहराई और आरोप लगाया कि 
पिछली नौ वर्षों में विकास कार्यों में 
ठहराव आ गया है जबकि अकाली 
दौर में करोड़ों रुपये खर्च किए गए 
थे। इस अवसर पर जतींदर धीमान, 
सुरिंदर सिंह छिन्दा, नवनीत कंवर 
और धर्मवीर सहित कई नेता मौजूद 
रहे।

हरजीत मठारू | मोहाली
समर न्यूज  

नगर निगम चुनाव को लेकर मोहाली में 
चुनावी माहौल गर्म है। वार्ड नंबर-28 
से कांग्रेस उम्मीदवार मनदीप कुंबड़ा 
ने जनसंपर्क अभियान तेज करते हुए 
लोगों से विकास के नाम पर समर्थन 
मांगा। उन्होंने कहा कि वे राजनीति 
नहीं, सेवा की भावना से चुनाव 
मैदान में उतरे हैं। मनदीप कुंबड़ा ने 
कहा, “मैं सेवादार हूं, राजा नहीं। वादे 
करने के बजाय काम करके दिखाने 
में विश्वास रखता हूं।” उन्होंने पार्टी 
नेतृत्व और कार्यकर्ताओं का आभार 
जताते हुए कहा कि जनता के भरोसे 
ने उन्हें यह जिम्मेदारी दी है। मोहाली 
नगर निगम चुनाव में सभी दलों के 
प्रत्याशी लगातार जनसंपर्क में जुटे हैं। 
वार्ड-28 में मनदीप कुंबड़ा युवा और 

सेवा भाव वाले उम्मीदवार के रूप में 
खुद को पेश कर रहे हैं। अब फैसला 
मतदाताओं के हाथ में है।
कुंबड़ा के प्रमुख मुद्दे:-सीवरेज जाम 
की समस्या, लटकती बिजली तारों 
को ठीक करवाना, पेयजल और 
सफाई व्यवस्था सुधारना, डिस्पेंसरी 
में सुविधाएं बढ़ाना,पार्किंग और 
एंबुलेंस पहुंच बेहतर बनाना, वार्ड की 
समस्याओं पर फोकस
मनदीप ने कहा कि वार्ड का आकार 
बड़ा होने के कारण समस्याएं भी 
अधिक हैं। उन्होंने बताया कि कई 
इलाकों में सीवरेज जाम, कूड़े के ढेर 
और खराब नालियों से लोग परेशान हैं। 
वहीं, लटकती बिजली की तारें हादसों 
का खतरा बढ़ा रही हैं। उन्होंने स्थानीय 
डिस्पेंसरी में भूतल पर शौचालय न 
होने का मुद्दा भी उठाया और कहा कि 
बुजुर्गों व दिव्यांगों की सुविधा के लिए 
इसे प्राथमिकता से बनवाया जाएगा।
लोगों का कहना है कि उनका परिवार 
लंबे समय से क्षेत्र में सामाजिक कार्यों 
से जुड़ा रहा है और जरूरतमंदों की 
मदद करता आया है।

गुरमीत सिंह | डेराबस्सी
समर न्यूज  

डेराबस्सी के वॉर्ड नंबर 5 से 
आम आदमी पार्टी  ने बबीता पत्नी 
गुरदर्शन सिंह डिंपल को अपना 
उम्मीदवार घोषित किया है। रविवार 
को स्थानीय नेताओं और समर्थकों 
के साथ मैदान में उतरे आप नेता 
सुरिंदर सिंह परागपुर ने बबीता के 
समर्थन में सक्रिय चुनाव प्रचार 
शुरू कर दिया। उन्होंने कहा कि 
बबीता क्षेत्र की जानकार और जनता 
की आवाज़ बनेंगी, तथा स्थानीय 
समस्याओं के तत्काल समाधान के 
लिए समर्पित रहेंगी।
सुरिंदर सिंह ने कहा कि आम 

आदमी पार्टी की नीतियों ने पंजाब 
में असल विकास किया है और 
अब यह विकास डेराबस्सी के वार्ड 
नंबर 5 तक पहुंचना चाहिए। उन्होंने 
स्वास्थ्य, शिक्षा और बुनियादी ढांचे 

पर पार्टी के किए गए कार्यों का जिक्र 
करते हुए मतदाताओं से बबीता 
को मतदान करने की अपील की। 
उपस्थित लोगों ने भी नारेबाज़ी करते 
हुए बबीता के लिए समर्थन जताया। 

गुरमीत सिंह | डेराबस्सी
समर न्यूज  

कांग्रेस ने वॉर्ड नंबर 14 से अपने उम्मीदवार के रूप में 
अंकित जैन को मैदान में उतारा है और उन्होंने सक्रिय चुनावी 
मुहिम शुरू कर दी है। डेराबस्सी के विभिन्न हिस्सों में प्रचार-
प्रसार करते हुए हलका इंचार्ज दीपिंदर सिंह ढिल्लो ने जनता 
से खासकर वार्ड 14 के मतदाताओं से अपील की कि वे 
आगामी चुनाव में कांग्रेसी उम्मीदवार अंकित जैन को अपना 
समर्थन दें। ढिल्लो ने जनता को संबोधित करते हुए कहा 
कि अंकित जैन वार्ड की समस्याओं को समझते हैं और 
स्थानीय विकास के लिए प्रतिबद्ध हैं। उन्होंने कहा कि अंकित 
जैन युवाओं और व्यापारियों की बेहतरी, सड़कों व नालों 
की मरम्मत और जल समस्याओं के स्थायी समाधान पर 
जोर देंगे। ढिल्लो ने यह भी कहा कि सरकार की नीतियों 
और पार्टी की योजनाओं को जगह-जगह पहुंचाकर जनता 
के साथ मिलकर कार्य किया जाएगा ताकि वार्ड का समग्र 

विकास सुनिश्चित हो सके। अंकित जैन भी प्रचार के दौरान 
लोगों से सीधा संवाद करते नजर आए और उन्होंने अपने 
प्राथमिक लक्ष्यों में बेहतर बुनियादी सुविधाएँ, साफ-सफाई, 
और शिक्षा-संबंधी सुधारों का जिक्र किया। स्थानीय नागरिकों 
ने मौके पर मौजूद अधिकारियों से कई शिकायतें और सुझाव 
रखे जिनको जल्द सुलझाने का आश्वासन दिया गया। 

गुरमीत सिंह | डेराबस्सी
समर न्यूज  

नगर परिषद चुनाव में भाजपा ने वार्ड 
नंबर 14 और 15 से एडवोकेट मुकेश 
गांधी और उनकी धर्मपत्नी ज्योति गांधी 
को उम्मीदवार घोषित कर मैदान में 
उतार दिया है। दोनों उम्मीदवारों के पक्ष 
में भाजपा के वरिष्ठ नेता गुरदर्शन सिंह 

सैनी सक्रिय रूप से प्रचार कर रहे हैं। 
सैनी ने जनसभाओं में कहा कि “अब 
की बार पंजाब में कमल का फुल 
खिलेगा” और पार्टी के विकास और 
पारदर्शिता के एजेंडे पर जोर दिया। 
उन्होंने मतदाताओं से मतदान कर 
भाजपा को मजबूत करने की अपील 
की। उम्मीदवार मुकेश गांधी ने घोषित 
होते ही इलाके में सक्रिय अभियान शुरू 

कर दिया और नागरिकों को भरोसा 
दिलाया कि वे स्थानीय समस्याओं के 
निवारण के लिए प्रतिबद्ध हैं। वार्ड-
14 व 15 की चुनावी लड़ाई पर सभी 
की नजर टिकी हुई है क्योंकि यह 
क्षेत्र विकास योजनाओं और नागरिक 
सेवाओं के मुद्दों को लेकर संवेदनशील 
माना जा रहा है। इन दोनों वार्डो से नगर 
परिषद की पूर्व पार्षद आशु उपनेजा 

और उनके पति नरेश उपनेजा आम 
आदमी पार्टी की तरफ से मैदान में है। 
वार्ड नंबर 14 से कांग्रेस के अंकित 
जैन भी मैदान में है। डेराबस्सी के 19 
वार्डो में से इन दोनों वार्डो में मुकाबला 
रोचक रहेगा। मुकेश गांधी और ज्योति 
गांधी ने डोर टू डोर भी प्रचार तेज कर 
दिया है।भाजपा नेता भी उनके साथ 
प्रचार में जुटे हुए है।

मोहाली नगर निगम चुनाव में डोर-टू-डोर प्रचार तेज, समर्थकों ने जताया भरोसा

डोर टू टोर प्रचार करते उमीदवार बबीता।� - समर न्यूज

कांग्रेस के हलका  इंचार्ज दीपिंदर सिंह ढिल्लो और अंकित 
जैन। � - समर न्यूज

आम आदमी पार्टी की नीतियों ने पंजाब का असल विकास किया19 वॉर्डों में कांग्रेसी उम्मीदवारों को वोट डाल कर जितवाने की अपील की

नेहा शर्मा समर्थकों के साथ चुनाव प्रचार करते हुए।� - समर न्यूज

भाजपा के सीनियर नेता गुरदर्शन सिंह सैनी के साथ मुकेश गांधी के साथ खुशी प्रगट करते हुए। (दाएं) भाजपा के उमीदवार मुकेश गांधी और ज्योति गांधी।�- समर न्यूज

डेराबस्सी के वॉर्ड नंबर 14 और 15 में मुकाबला होगा रोचक

सड़क और सफाई को बताया प्राथमिकतावॉर्ड-44

आप नेता सुरिंदर सिंह परागपुर बबीता 
के समर्थन में चुनाव प्रचार में जुटे

कांग्रेस के हलका इंचार्ज दीपिंदर ढिल्लों 
ने अंकित जैन के हक में किया प्रचार 

भाजपा के सीनियर नेता गुरदर्शन सिंह सैनी ने मुकेश 
गांधी और ज्योति गांधी के हक में किया चुनाव प्रचार 

ग्रुप एडिटर: अर्शदीप सिंह। एग्जीक्यूटिव एडिटर : चंदन स्वप्निल। मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

वार्ड-39 के प्रमुख मुद्दे
-पीने के पानी की समस्या
-सीवरेज ब्लॉकेज
-लटकती बिजली तारों का खतरा
-पीजी रजिस्ट्रेशन व्यवस्था
-गांव के टोबे का सौंदर्यीकरण

प्रमुख दावे
{वार्ड-18 में अधिकांश विकास 
कार्य पूरे
{पार्कों और ग्रीनरी पर विशेष ध्यान
}शैलो ट्यूबवेल से सिंचाई व्यवस्था 
मजबूत
{जीत के बाद तीसरी पार्क बनाने 
का वादा

विकास कार्यों को बनाया चुनावी मुद्दा
नरपिंदर रंगी ने दावा किया कि वार्ड-18 की पार्कें पूरे मोहाली में सबसे 
बेहतर हैं। उन्होंने बताया कि ग्रीनरी बनाए रखने के लिए शैलो ट्यूबवेल 
लगाए गए हैं, जिससे सिंचाई की समस्या काफी हद तक दूर हुई है। 
उन्होंने कहा कि यदि जनता ने दोबारा मौका दिया तो वाटर रिजर्वेशन 
वाली जगह पर तीसरी पार्क का निर्माण उनकी प्राथमिकता होगी।

समर्थकों ने भी जताया भरोसा
चुनाव प्रचार के दौरान कई स्थानीय महिलाओं 
और युवाओं ने रंगी के समर्थन में खुलकर 
बात की। एक महिला समर्थक ने कहा कि 
वे पार्टी से ज्यादा उम्मीदवार के काम और 
व्यवहार को महत्व देती हैं। वहीं, एक अन्य 
महिला ने बताया कि जरूरत के समय रंगी 
व्यक्तिगत रूप से मदद के लिए पहुंचे। 
युवाओं ने भी दावा किया कि वार्ड में विकास 
कार्य अधूरे नहीं छोड़े गए और जो भी काम 
शुरू हुए, उन्हें पूरा कराया गया।

प्रमुख चुनावी मुद्दे
{खराब सड़कों की मरम्मत
{कूड़े और सफाई की समस्या 
का समाधान
{पार्कों की बेहतर देखरेख
}वार्ड में सीसीटीवी कैमरे लगाने 
की योजना

युवाओं और स्थानीय लोगों 
का समर्थन

प्रचार अभियान के दौरान कई 
युवाओं और स्थानीय निवासियों 
ने भी समर्थन जताया। समर्थकों 
का कहना है कि वार्ड को अब 
नए और युवा नेतृत्व की जरूरत 
है। कुछ लोगों ने पार्कों की 
खराब स्थिति, अधूरे विकास 
कार्य और CCTV कैमरों की 
कमी को बड़ा मुद्दा बताया।

सड़क और सफाई पर फोकस
गिल ने कहा कि वार्ड में सड़कें और कूड़े के डंप सबसे बड़ी समस्या हैं। उन्होंने 
भरोसा दिलाया कि जीत के बाद इन मुद्दों पर सबसे पहले काम होगा। उन्होंने 
कहा कि कोई भी विकास कार्य अधूरा नहीं छोड़ा जाएगा। चंडीगढ़ कोर्ट में 
प्रैक्टिस करने वाले गिल ने दावा किया कि उन्हें वार्ड की समस्याओं और 
जरूरतों की पूरी जानकारी है।


